ТАРИХ

ТАПСЫРМАЛАРДЫ ОРЫНДАУҒА АРНАЛҒАН ӘДІСТЕМЕЛІК НҰСҚАУЛАР

Бір дұрыс жауапты таңдауға арналған тест тапсырмалары

1.Сақ жауынгерінің темір қару-жарағы мен сауыт-сайманы табылған қала:
A) Ботай	
B) Шебір
C) Арқайым
D) Шірік-Рабат
E) Қойлық
Дұрыс жауабы: D
Шірік-Рабат қаласының орнынан сақ жауынгерінің темір қару-жарағы мен сауыт-сайманы табылды.
 Ежелгі Қазақстан тарихы, Жалпы білім беретін мектептің 6-сыныбына арналған оқулық, Ә.Төлеубаев және т.б. 2011 жыл, 137-бет, 2016 жыл, 180-бет

2. XV ғасырда Қазақ хандығымен Сыр бойындағы қалалар үшін соғысты:
A) Батыс Сібір ханы, Бұлғар ханы	
B) Сібір ханы, Ойрат билеушілері
C) Шайбани хан, Моғолстан билеушілері
D) Орыс княздары, Алтын Орда билеушілері
E) Иран шахы, Түрік сұлтаны
Дұрыс жауабы: С
Қазақ хандарының Сыр бойындағы қалалар үшін Мұхаммед Шайбани ханмен соғысы 30 жылдан астам уақытқа созылды. XV ғ. 80-жылдары Шайбани хан Моғолстан ханының қолдауымен Қазақ хандығына қарсы шабуылға шықты. 
Орта ғасырлардағы Қазақстан тарихы, Жалпы білім беретін мектептің 7-сыныбына арналған оқулық, С. Жолдасбаев. 2012 ж. 170-бет,2016 жыл,183,184-беттер, Н.Бакина, Н.Жанақова. 2012 жыл, 209-бет.

3. Жоңғарларға қарсы күресте қол бастаған қазақ батыры:
A) Исатай	
B) Жоламан
C) Амангелді
D) Бөгенбай
E) Сырым
Дұрыс жауабы: D
Есімдері аңызға айналған Есет, Қабанбай, Бөгенбай... жеке қол құрып, күресті тоқтатпады.
Қазақстан тарихы, Жалпы білім беретін мектептің 8-сыныбына арналған оқулық, З.Қабылдинов және т.б. 2012 жыл. 9-бет, 2016 жыл, 16-бет, Ж.Қасымбаев. 2016 жыл. 18-бет,2016 жыл, 16-бет.
4. 1643 жылы жоңғарларға қарсы ерлікпен шайқасқан хан:
A) Тахир	
B) Есім
C) Тәуекел
D) Жәңгір
E) Жолбарыс
Дұрыс жауабы: D) 
«Жоңғарлардың қалың қолы қазақ жеріне 1643 жылы баса-көктеп кірді. Жәңгір асығыс, қол жинауға үлгермей, 600 жауынгермен 50 мыңдық жоңғар әскеріне қарсы шықты»
7-сыныпқа арналған Қазақстан тарихы оқулығы, С. Жолдасбаев. 2012  ж. 171–бет;  Н.Бакина, Н.Жанақова. 2012 ж. 237-бет.

5.1916 жылғы Торғайдағы көтерілісті ұйымдастырып, басқарған сардарбек:
A) Б. Әшекеев		
B) А. Иманов
C) А. Қосанов
D) Ж. Мәмбетов
E) Ұ. Саурықов
Дұрыс жауабы: B) 
«1916 жылы қыркүйекте Торғай уезінде Амангелді Иманов көтерілісшілердің үлкен жасағын құрып, қару жасаушыларды ұйымдастырды және көтерілісшілерді әскери өнерге өзі үйретті». 9-сыныпқа арналған Қазақстан тарихы оқулығы. М. Қозыбаев және т.б. 2013 жыл. 20-бет; Б.Аяған және т.б. 2013жыл.12-бет.

6. Рейхстагқа ту тіккен қазақстандық жауынгер:
A) Т. Тоқтаров	
B) Х. Көбеков
C) Х. Қайдауов
D) А. Еремеев
E) Р. Қошқарбаев
Дұрыс жауабы: E) 
«Жас офицер Р.Қошқарбаев өзінің досы Г.Булатовпен бірге Рейхстагқа алғашқылардың бірі болып ал қызыл Жеңіс туын қадады».
9-сыныпқа арналған Қазақстан тарихы оқулығы. М. Қозыбаев және т.б. 2013 жыл. 122-бет; Б.Аяған және т.б. 2013 ж. 179-бет.

7. «Алаш» партиясы құрылған жыл:
A) 1915 ж.
B) 1914 ж.
C) 1913 ж.
D) 1916 ж.
E) 1917 ж.
Дұрыс жауабы: E) 
«Алаш» саяси партия ретінде толыққанды 1917 жылы шілдеде ұйымдасты»
9-сыныпқа арналған Қазақстан тарихы оқулығы. М. Қозыбаев және т.б. 2013 жыл. 36-бет; Б.Аяған және т.б. 2013 ж. 42-бет.

8. 1937-1938 жылдары репрессияға ұшыраған көрнекті ғалым:
A) Е. Бекмаханов
B) Т. Тәжібаев
C) У. Ахмедсафин
D) М. Айтхожин
E) С. Асфендияров
Дұрыс жауабы: E)		
«1937-1938 жылдары лаңкестік жаппай сипат алды. ...қазақтың тарихи білімінің негізін салушы С.Асфендияров...жазалау шараларының құрбаны болды.»
9-сыныпқа арналған Қазақстан тарихы оқулығы. М. Қозыбаев және т.б. 2013 ж. 85-бет. Б.Аяған және т.б. 2013 ж. 151-бет.

9. Тың игеру жылдарында жайылымдық жерлерді көп жыртудың салдарынан
A) мал басы көбейді	
B) жем-шөп қоры молайды
C) егіншілік артта қалды
D) мал шаруашылығы артта қалды
E) мал шаруашылығы дамыды
Дұрыс жауабы: D)  
«Миллиондаған гектар жерді жырту, елді мекендер салу мал жайылымдарын тарылтты.... Осылайша дәстүрлі мал шаруашылығы орын толмас шығынға ұшырады...»
9-сыныпқа арналған Қазақстан тарихы оқулығы. М. Қозыбаев және т.б. 2013 ж. 154-бет. Б.Аяған және т.б. 2013 ж. 221-бет.

10. «Қазақстан-2030» Жолдауы жарияланған жыл:
A) 1997 жыл	
B) 1999 жыл 
C) 1994 жыл
D) 1993 жыл
E) 1998 жыл
Дұрыс жауабы: A) 1997 жыл	
«1997 жылы Қазақстан Республикасының Президенті Н.Ә. Назарбаев «Қазақстан-2030» даму стратегиялық бағдарламасын ұсынды»
9-сыныпқа арналған Қазақстан тарихы оқулығы. М. Қозыбаев және т.б. 2013 ж. 278-бет; Б.Аяған және т.б. 2013 ж. 318-бет.


11. 1227-1255 жылдары Алтын Орданы билеген хан – ... . 
A) Өзбек 	
B) Берке
C) Тохты 
D) Мөңке 
E) Батый 
Дұрыс жауабы:  E
Батый хан-Алтын Орданы құрушы монғол ханы. 1227-1255 жылдары Алтын Орданы билеген.
Орта ғасырлардағы Қазақстан тарихы, Жалпы білім беретін мектептің             7-сыныбына арналған оқулық, Н.Бакина, Н.Жанақова. 2012 ж. 152-бет, С.Жолдасбаев. 2012 ж. 102–бет;  2016 жыл, 120-бет

12. Махмұд ибн Уәли «Бахр әл-асрар» еңбегінде жазғандай:«... сол аумақта (яғни Моғолстанда) ұзақ тоқтаған кезде Әбілқайыр ханды ұнатпаған қол астындағы белгілі және қарапайым адамдардың қай-қайсысы болмасын олардан пана тапты».
Мәтіндегі сипатталған оқиға бойынша қазақ хандарын анықтаңыз:
A) Тәуке мен Жәңгір
B) Қасым мен Хақназар
C) Мамаш пен Тахир
D) Тәуекел мен Есім
E) Керей мен Жәнібек
Дұрыс жауабы: E
Орта ғасырлардағы Қазақстан тарихы, Жалпы білім беретін мектептің             7-сыныбына арналған оқулық, Алматы, Атамұра, Н.Бакина, Н.Жанақова. 2012 жыл, 210-бет.

13.Жәңгір ханның 600 сарбазымен жоңғардың 50 мыңдық әскеріне қарсытұрған шайқас:
A) Аңырақай	
B) Аягөз
C) Қалмақ қырылған
D) Орбұлақ
E) Бұланты
Дұрыс жауабы: D
		Жәңгір ...600 жауынгермен 50 мыңдық жоңғар әскеріне қарсы шықты. ...Қосқолаң тауының арасындағы Орбұлаққа бекінген Жәңгірдің санаулы сарбаздары жоңғардың 50 мың әскеріне қасқайып қарсы тұрды.
   	Орта ғасырлардағы Қазақстан тарихы, Жалпы білім беретін мектептің 7-сыныбына арналған оқулық , С. Жолдасбаев. 2012 ж. 171–бет;  Н.Бакина, Н.Жанақова. 2012 ж. 174-бет, С.Жолдасбаев, 216-бет.


14. ХІХ ғасырдың 20-30 жылдарында Сыр бойында бекініс тұрғызған мемлекет:
A) Қоқан хандығы
B) Бұқар әмірлігі
C) Ресей
D) Қытай
E) Хиуа хандығы
Дұрыс жауабы: E
Қазақ даласына тереңдеп ену әрекеттерін Хиуа хандығы да жасады. Мәселен, 1835 жылы ....Сырдария өзенінің сол жағалауына Қожанияз және Жаңақала әскери бекіністері бой көтерді.
Қазақстан тарихы, Жалпы білім беретін мектептің 8-сыныбына арналған оқулық, З.Қабылдинов және т.б. 2012 жыл. 159-бет. Ж.Қасымбаев. 2012 жыл. 106-бет, 2016 жыл,144-бет
 
15. 1870 жылы Маңғыстау көтерілісі кезінде жалдамалы жұмысшылар шабуыл жасаған форт:
A) Қазалы	
B) Пресногорковск
C) Жайық
D) Александровск
E) Бейнеу
Дұрыс жауабы: D
«1870 жылғы  сәуір айының 5-і күні қазақ шаруалары мен жалдамалы жұмысшылар тобы Александровск фортына шабуыл жасады...»
Қазақстан тарихы, Жалпы білім беретін мектептің 8-сыныбына арналған оқулық,Ж.Қасымбаев. 2012 жыл. 147-бет. 2016 жыл,232-бет,З.Қабылдинов және т.б. 2012 жыл. 204-205-беттер, 

16.1867-1868 ж. реформа бойынша Сырдария облысына енген уездер:
A) Павлодар, Семей, Өскемен	
B) Көкшетау, Петропавл, Омбы
C) Ырғыз, Торғай, Қостанай
D) Жизақ, Елек, Қазалы
E) Қазалы, Шымкент, Ходжент
Дұрыс жауабы: E
Облыстар уездерге бөлінді. Сырдария облысында: Қазалы, Шымкент, Перовск, Ходжент, т.б. 
Қазақстан тарихы, Жалпы білім беретін мектептің 8-сыныбына арналған оқулық, З.Қабылдинов және т.б. 2012 жыл.197-бет. Ж.Қасымбаев. 2016 жыл.219-бет
	


17. ХІХ ғасырдың 30-жылдары Қазақстанда орыс ақыны А.С. Пушкин болған жерлер:
A) Омбы, Семей	
B) Өскемен, Зайсан
C) Орынбор, Орал
D) Жетісу, Сырдария
E) Маңғыстау, Торғай
Дұрыс жауабы: C
1833 жылы А.С. Пушкин Қазақстанның сол кездегі орталығы-Орынборда болды. Ұлы ақынның Орынбор және Орал өңірінде болуы оның шығармашылығындағы елеулі кезең еді.    Қазақстан тарихы, Жалпы білім беретін мектептің 8-сыныбына арналған оқулық, Ж.Қасымбаев. 2012 жыл. 133-бет, 2016 жыл,203-204беттер,  З.Қабылдинов және т.б. 2012 жыл. 307-бет.

18. Патшалық Ресейдің Думасына мүше болған қазақтар:
A) Б. Қаратаев, С. Сейфуллин, А. Байтұрсынұлы	
B) С. Сейфуллин, Ш. Қосшығұлов, Ж. Ақбаев
C) Ш. Қосшығұлов, А. Бірімжанұлы, М. Тынышпайұлы
D) А. Асылбеков, М. Масанчи, А. Розыбакиев
E) М. Шоқай, Ә. Бөкейханов, С. Сейфуллин
Дұрыс жауабы: C
Ресейдің 1907 жылғы ІІ Мемлекеттік Думасының құрамына Қазақстаннан мына азаматтар сайланды:Ақмола облысынан - Ш.Қосшығұлов, Торғай облысынан-А.Бірімжанов.
  Қазақстан тарихы, Жалпы білім беретін мектептің 8-сыныбына арналған оқулық З.Қабылдинов және т.б. 2012 жыл. 262-бет. Ж.Қасымбаев. 2012 жыл. 214-бет.

19. Жүсіп Баласағұнның «Құтадғу білік» еңбегі жазылды:
A) Х ғасырда	
B) ХІ ғасырда
C) ІХ ғасырда
D) ХІІ ғасырда
E) ХІІІ ғасырда
Дұрыс жауабы: B
Жүсіп Баласағұни (1021-1075 жж.) өзінің атақты «Құт негізі-білік»(«Құтадғу білік») атты еңбегімен белгілі. Өмір сүрген уақытына қарасақ, 1021-1075 жылдар-ХІ ғасыр болады.
Орта ғасырлардағы Қазақстан тарихы, Жалпы білім беретін мектептің 7-сыныбына арналған оқулық , С. Жолдасбаев. 2012  ж. 92–бет,2016 жыл, 109-бет;  Н.Бакина, Н.Жанақова. 2012 ж. 125-бет,




20.1643 жылы жоңғарларға қарсы ерлікпен шайқасқан хан:
A) Тахир	
B) Есім
C) Тәуекел
D) Жәңгір
E) Жолбарыс
Дұрыс жауабы: D

Жоңғарлардың қалың қолы қазақ жеріне 1643 жылы баса-көктеп кірді. Жәңгір асығыс, қол жинауға үлгермей, 600 жауынгермен 50 мыңдық жоңғар әскеріне қарсы шықты.
Орта ғасырлардағы Қазақстан тарихы, Жалпы білім беретін мектептің 7-сыныбына арналған оқулық , С. Жолдасбаев. 2012  ж. 171–бет, 2016жыл, 216-бет.Н.Бакина, Н.Жанақова. 2012 ж. 237-бет.

21. 1709ж. 27 маусымда І Петр армиясы шведтерді жеңген шайқас:
А) Куликово
B) Бородино
C) Нева
D) Полтава
E) Пуатье
Дұрыс жауабы:  D
1709 жылы Полтава шайқасы мен Гангут мүйісі және Гренгам аралында өткен екі теңіз шайқасынан кейін 1721жылы 30 тамызда Ништадта орыс-швед бейбіт бітіміне  қол қойылды.
Дүниежүзі тарихы (1640-1914). Жалпы білім беретін мектептің 8-сыныбы-
на арналған  оқулық / Н.Алдабек, Р.Бекіш, К.Қожахметұлы.,Алматы:
«Мектеп», 2016. §7. 73-бет.

22. 1872 жылы Иранда 70 жыл мерзімге мұнай мен табиғи байлықтарды игеруге тиімді концессия алған ағылшын капиталисі:
A) Армстронг 
B) М.Дэвид 
C) С.Роус
D) Виккерс
E) Ю.Рейтер
Дұрыс жауабы:  Е
1872 ж. ағылшын капиталисі барон Ю.Рейтер шахтан 70 жыл мерзімге мұнай және басқа да табиғи байлықтарды игеруге тиімді концессия алды. Дүниежүзі тарихы (1640-1914). Жалпы білім беретін мектептің 8-сыныбына арналған  оқулық / Н.Алдабек, Р.Бекіш, К.Қожахметұлы.,Алматы: «Мектеп», 2016. §25. 223-бет.



23.1815ж. 18 маусымында Наполеон Бонопарттың соңғы шайқасы болған жер:
A) Ватерлоо түбінде
B) Лейпциг түбінде
C) Бородино даласында
D) Аустерлиц қаласында
E) Трафальгар мүйісінде
Дұрыс жауабы:  А
1815ж. 18 маусымында Ватерлоода француздарға қарсы жетінші одақ құрылып, олардың біріккен әскерлері мен Наполеон армиясының арасында соңғы шайқас болды. Наполеон жеңілісе ұшырап , екінші рет тақтан кетуге мәжбүр болды. 
Дүниежүзі тарихы (1640-1914). Жалпы білім беретін мектептің 8-сыныбы-
на арналған  оқулық / Н.Алдабек, Р.Бекіш, К.Қожахметұлы.,Алматы: «Мектеп», 2016. §2. 28-бет.

24.1939 жылы фашистік Германия басып алған ел:
A) Ресей
B) Ұлыбритания
C) Польша
D) Бельгия
E) Франция
Дұрыс жауабы:  С
1939 жылдың 1 қыркүйегінде фашистік Германия әскері Польшаға баса-көктеп кірді. Польшаға шабуыл жоспары 1939 жылдың 11 сәуірінде дайындалған болатын. Немістің 57 дивизиясына қарсы 33 поляк дивизиясы ерлікпен шайқасты. Жылжымалы топ бөлімшелеріне сүйенген Гитлер әскері майданды бірнеше жерден бұзып, Польша әскерін бөлшектеп, екі апта ішінде талқандады.
Дүниежүзі тарихы . Жалпы білім беретін мектептің 9-сыныбына арнал-
ған  оқулық. К. Қожахметұлы, Ә. Шүпеков, М. Ғұбайдуллина., Алматы «Мектеп» 2013 ж. §21, 97 бет; 2013ж. §15, 88 бет

25. 1774 ж. АҚШ-та тұңғыш Құрылықтық конгресс болған қала:
A) Нью-Йорк
B) Филадельфия
C) Ричмонд
D) Балтимор
E) Бостон
Дұрыс жауабы:  В
1775-1783 жылдардағы Солтүстік Америка отарларының тәуелсіздік үшін соғысы Англиядағы үдерістердің заңды жалғасы болды.1774ж. Филадельфияда тұңғыш Құрлықтық конгресс жиналды.
Дүниежүзі тарихы (1640-1914). Жалпы білім беретін мектептің 8-сыныбы-на арналған  оқулық/ Н.Алдабек, Р.Бекіш, К.Қожахметұлы.,Алматы:«Мектеп», 2016ж. §6, 57,58 беттер, 2012ж. §3, 36,37 беттер


26. Эфталит мемлекетінде сауда қолөнер орталығы болған қалалар:
A) Бұхара, Мерв
B) Герат, Самарқан
C) Сейстан, Гандхар
D) Үргенш, Термез
E) Лахор, Нишапур
Дұрыс жауабы:  С
Эфталит мемлекетінде ірі қалалар көп болды. Солардың ішінде Кей-Кобад, Сейстан және Гандхар қалалары сауда және қолөнердің орталығы болды.
Орта ғасырлардағы дүние жүзі тарихы. 7-сыныбына арналған  оқулық/ 
С. Мәшімбаев және тб. Алматы: «Атамұра» 2012.§7. 31-бет.

27. 1453 жылы Жүз жылдық соғыста француздар жеңіске жеткен жер:
A) Пуатье маңында
B) Компьен түбінде
C) Орлеан қаласында
D) Азенкур маңында
E) Бордо түбегінде
Дұрыс жауабы:  Е
XIV ғ. Англия мен Франция арасында тарихтағы ең ұзақ соғыс басталды. Ол біраз үзілістермен жүз жылдан астам уақытқа (1337-1453 жылдар аралығы) созылды.1453ж. 17 шілдеде Бордо түбегіндегі шайқас француздар пайдасына шешілген соң , ағылшындар Франциядан кетуге мәжбүр болды.
    Орта ғасырлардағы дүние жүзі тарихы. Жалпы білім беретін мектептің 
7-сыныбына арналған  оқулық / С. Мәшімбаев және тб. Алматы: «Атамұра»
2012.§13. 59-бет.

28. Б.з. ІІІғ Араб түбегінде өмір сүрген патшалық:
A) Парсы
B) Аббас
C) Бағдат
D) Лахмид
E) Кордова
Дұрыс жауабы:  D
Біздің заманымыздың  ІІІ ғасырында Арабия түбегінде Лахмид патшалығы өмір сүрді. Лахмид әулетінің билеушілері тұсында тұсында бұл патшалық дамыған ірі мемлекетке айналды. Бұл патшалық ҮІІ ғасырдың басына дейін сасанилік Иранға тәуелді болды.
     Орта ғасырлардағы дүние жүзі тарихы. Жалпы білім беретін мектептің 
7-сыныбына арналған  оқулық / С. Мәшімбаев және тб. Алматы: «Атамұра»
2012.§4. 21-бет.




29. «Бұл соғыстың бізге еріксіз әкеп таңылғаны жұрттың бәріне мәлім. 
1918 жылдың басында біз бұрынғы соғысты бітірген едік, ал жаңа соғысты
бастаған жоқпыз, сонда млн-даған ақшасын оңды-солды шашқан Антантаның
көмегі арқасында ғана ақгвардияшылардан батыста, оңтүстікте, шығыста
бізге қарсы аттанғанын жұрттың бәрі біледі...».
Мәтіндегі  азамат соғысының шығу себептері туралы айтқан тарихи тұлғаны анықтаңыз:
A) П. Милюков
B) А. Керенский
C) М. Калинин
D) И. Сталин
E) В. Ленин
Дұрыс жауабы: E
Қазіргі дүние жүзі тарихы (1914-2004жж.) хрестоматия./ Қожахметұлы К., Шүпеков Ә., Ғұбайдуллина М., Алматы «Мектеп»,2005.-25 бет

30. ХІІІ ғасырдың басында Үндістанның солтүстігінде құрылған мұсылман мемлекеті:
A) Дели сұлтандығы
B) Ауд ұлысы
C) Ұлы Моғол империясы
D) Гупта мемлекеті
E) Харши мемлекеті
Дұрыс жауабы:  А
 VІІ ғасырдың аяғында Үндістан мен Ауғанстанды арабтар жаулап алып, ислам дінін енгізді. Арабтардың жаулауы ХІІІғ. дейін созылды. 1206ж. Кутб-уд-дин-Айбек Солтүстік Үндістанда Дели қаласын астана етіп, жаңа мемлекет құрады. Мемлекет Дели сұлтандығы деп аталады.
    Орта ғасырлардағы дүние жүзі тарихы. Жалпы білім беретін мектептің 
7-сыныбына арналған  оқулық / С. Мәшімбаев және тб. Алматы: «Атамұра»
2012.§7. 34-бет.

31.1968 ж. «Прага көктемі» болған ел: 
A) Албания
B) Венгрия
C) Польша
D) Чехословакия
E) Югаславия
Дұрыс жауабы:  D
Тоталитарлық социализм Еуропа өркениеті дамуының табиғи-тарихи үрдісіне қайшы келді.1968 жылғы Прага көктемі атты қозғалыс КСРО және басқа социалистік елдердің әскерлерімен басып-жанышталды.
      Дүниежүзі тарихы. Жалпы білім беретін мектептің 9-сыныбына арналған 
оқулық / Қожахметұлы К, Шүпеков Ә, Ғұбайдуллина М, Алматы: «Мектеп» , 2013ж. §20-21. 122 - бет.
32.1939 жылы 30 қарашада кеңес әскерінің  соғыс  әрекеті бағыттаған ел: 
A) Норвегия
B) Финляндия
C) Дания
D) Франция
E) Англия
Дұрыс жауабы: В
Кеңес Одағы Фин үкіметінен шекарасын Ленинградтан шегіндіруді өтінді. Финляндия бұл талапты орындаудан бас тартты. 1939ж. 30 қарашада кеңес әскері Финляндияға қарсы соғыс әрекетін бастады... Кеңес-Фин соғысы 1940 жылы 12 наурызда бітім-шартына қол қоюмен аяқталды.
Дүниежүзі тарихы. Жалпы білім беретін мектептің 9-сыныбына арналған 
оқулық / Қожахметұлы К, Шүпеков Ә, Ғұбайдуллина М, Алматы: «Мектеп», 2013ж. §15. 88 – бет; 2009ж. §21, 97 бет.

33. Англияда 1974-1979жж. «баға мен кіріс саясатын» қабылдауға мәжбүр болған үкімет жетекшісі:
A) Г. Вильсон
B) У. Черчиль
C) К. Эттли
D) А. Иден
E) Г. Макмиллан
Дұрыс жауабы:  А
Лейбористердің өкімет басына қайтадан келуі (1974-1979жж.). Премьер-министр Г.Вильсон баға мен кіріс саясаты деп аталатын басқа жоспар түрін қабылдауға мәжбүр болды.
    Дүниежүзі тарихы. Жалпы білім беретін мектептің 9-сыныбына арналған 
оқулық / Қожахметұлы К., Шүпеков Ә., Ғұбайдуллина М., Алматы «Мектеп» 2009ж. §22, 106-107 беттер; 2013ж. §16, 98

33. Ежелгі парсы мемлекетінің билеушісі:
А) Дарий І
B) Хаммурапи
C) Ашшурбанипал
D) Тутанхамон
E) Астиаг
Дұрыс жауабы:  А
 Парсы патшасының тағына б.з.б. 522 жылы І Дарий (парсыша Дарайявауш) отырды.
      Ежелгі дүние тарихы. Жалпы білім беретін мектептің  6-сыныбына арнал-
ған  оқулық.Т.Төлебаев, Р.Құсайынова, М.Дәкенов. Алматы «Атамұра» 2015.
§10. 70-бет.



34. Хетт патшалығында биліктің мұрагерлікпен берілуін енгізген патша:
A) Ашшурбанипал
B) Телепин
C) Нарамсин
D) Шульги
E) Навуходоносор
Дұрыс жауабы:  В
Телепин атты патша елдегі жағдайды реттеуді қолға алды. Ол егер патша өлсе, оның орнына үлкен баласы, ол болмаса екінші ұлы отырсын. Ал егер балалары болмаса, ең үлкен күйеу баласы тақты иемденуге құқылы деген жарлық шығарды.
     Ежелгі дүние тарихы. Жалпы білім беретін мектептің  6-сыныбына арнал-
ған  оқулық.Т.Төлебаев, Р.Құсайынова, М.Дәкенов. Алматы «Атамұра» 2015.
§8.59-бет.

35. Ежелгі грек демостарының алдында архонт Солонның сіңірген еңбегі:
А) Театр және цирк өнерін дамытты
B) Ғылым мен сауданың дамуына үлес қосты
C) Жаңа жерлерді басқаруға құқық берді
D) Жерге жеке меншік орнады
E) Ру ақсүйектерінің билігін жойды
Дұрыс жауабы:  Е. 
Солон Афины демосының мүддесін көздейтін заңдар (реформалар) шығарды. Ол заңдар ағаш тақталарға жазылып, қаланың алаңына қойылды. Заңдарда ру ақсүйектердің билігін жойып, оларды ерекше жағдайынан айырды.    
Ежелгі дүние тарихы. Жалпы білім беретін мектептің  6-сыныбына арналған  оқулық.Т.Төлебаев, Р.Құсайынова, М.Дәкенов. Алматы «Атамұра» 2015.§21. 135-бет.

36. Оңтүстік Қосөзен бойын алғаш мекендеген халықтар:
А) Ассириялықтар мен парсылар
B) Шумер және аккадтықтар
C) Хананейліктер мен филистимдіктер
D) Израил мен иудейліктер
E) Филистимдіктер мен еврейлер
Дұрыс жауабы:  В
Оңтүстік Қосөзен бойын алғаш мекендеген шумер және аккад халықтары деп аталды. Шумерліктер Қосөзенге оның шығысжағына келіп қоныстанған.Ал аккадтықтар болса, оңтүстік- батыс өлкелерден келіп орналасқан.
    Ежелгі дүние тарихы. Жалпы білім беретін мектептің  6-сыныбына арналған  оқулық. Т.Төлебаев, Р.Құсайынова, М.Дәкенов. Алматы «Атамұра» 2015.
§1. 8-бет.


37. Ежелгі Үндістанда адамдарды төрт кастаға бөлген құдайдың аты:
А) Ашок
B) Брахма
C) Рамаяна
D) Равана
E) Будда
Дұрыс жауабы:  В
 «Үнді қоғамы брахмандар, жауынгерлер, шаруалар және шудралар деп төртке бөлінді. Брахмандар деп дінді уағыздаушы, абыздарды атады. Олар – Брахма атты құдайдың аузынан жаралған сүйікті ұлдары. Жауынгерлер елді қорғаушы, күзетуші, тәртіпті реттеуші топ деп есептелді. Оларды Брахма құдай өзінің қолдарынан жаратқан. Үшінші тұйық топ негізінен шаруалар – ерікті егіншілер тобы болды. Олар Брахманның жамбасынан жаратылғандар деп есептелді. Төртінші топ өкілдері – шудралар. Олар Брахма құдайдың аяғынан жаратылды. Осылайша бүкіл үнді қоғамы төрт топқа бөлінді.
    Ежелгі дүние тарихы. Жалпы білім беретін мектептің  6-сыныбына арнал-
ған  оқулық.Т.Төлебаев, Р.Құсайынова, М.Дәкенов. Алматы «Атамұра» 2015.
§15. 102,103-беттер

38.1950 жылы Үндістанның үкімет басшысы болған қайраткер:
A) М. Ганди 
B) И. Ганди
C) Р. Ганди
D) Д. Неру
E) В. Сингх
Дұрыс жауабы:  D
1950ж. Үнді Одағы Үндістан Республикасы деп аталды. Үкіметті ұлт-азаттық күрес көшбасшыларының бірі Дж. Неру (1898-1964ж.ж.) басқарды.
     Дүниежүзі тарихы. Жалпы білім беретін мектептің 9-сыныбына арналған оқулық / Қожахметұлы К., Шүпеков Ә., Ғұбайдуллина М., Алматы «Мектеп» 2009ж. §38, 199 бет; 2013ж. §28, 170 бет 

39. Ежелгі Грекияда демостар – ол ...
A) Әскерлер
B) Шонжарлар
C) Қарапайым халық
D) Ақсүйектер
E) Ақсақалдар
Дұрыс жауабы:  С
Аттикада ақсүйектерден басқа қарапайым халық-егіншілер, қолөнершілер, саудагерлер және кедейленгендер мекен етті. Оларды демостар (грекше – халық деген сөз) деп атаған.
Ежелгі дүние тарихы. Жалпы білім беретін мектептің  6-сыныбына арнал-
ған  оқулық.Т.Төлебаев, Р.Құсайынова, М.Дәкенов. Алматы «Атамұра» 2015.
§21. 134-бет.
40. «Бүгінгі таңда халық-азаттық соғысы, негізінен, жеңіске жетті, еліміздің
халқының басым көпшілігі азат етілді. Осының негізінде Қытайдың халықтық
саяси консультативтік конференциясы шақырылған болатын. Оның  жұмысы-
на барлық демократиялық партиялар мен топтардың , Халық-азаттық армия-
сының, әртүрлі аудандардың, ұлттық топтардың, шетелдерде тұратын қытай-
лықтардың және бүкіл еліміздегі патриоттық демократиялық элементтердің
делегаттары қатысты. Бүкіл ел халқының еркін білдіре отырып , Қытайдың 
халықтық саяси консультативтік конференциясы Қытай Халық Республика-
сының Орталық Халық үкіметінің негізгі заңын бекітті. Қытай Халық Респуб-
ликасын жариялады, Пекин Қытай Халық Республикасының астанасы болады 
деп шешім қабылдады...».
Мәтін бойынша Қытай Халық Республикасы құрылған уақытты анықтаңыз:
A) 1947 ж.
B) 1949 ж.
C) 1950 ж.
D) 1951 ж.
E) 1948 ж.
Дұрыс жауабы:  B
Қазіргі дүние жүзі тарихы (1914-2004жж.) хрестоматия./ Қожахметұлы К., Шүпеков Ә., Ғұбайдуллина М., Алматы «Мектеп»,2005.128-129 беттер






















	


Бір немесе бірнеше дұрыс жауабы бар тест тапсырмалары

1.ХІХ ғасыр ортасындағы Сыр бойы қазақтарының патша үкіметіне қарсы  ұлт-азаттық көтерілісінің басшысы(-лары)
А) Д. Тәжіұлы
В) Ж. Нұрмұхамедұлы
С) И. Тайманұлы
D) Е. Көтібарұлы
Е) М. Өтемісұлы
F) С. Датұлы
G) И. Тіленбайұлы
H) Е. Көкіұлы
Дұрыс жауабы - В, D
Оқулық: Қазақстан тарихы, Қабылдинов З.Е., Қайыпбаева А.Т., 2016ж, 122-123 беттер
Сыр өңірі қазақ халқы үшін қашан да стратегиялық маңызды өлке.Осы өлкені патша отаршыларынан қорғауда аянбай ерлік көрсеткен халық батырлары, көтерілісшілердің басшылары Ж.Нұрмұхамедұлы мен Е.Көтібарұлы болған. Жауап нұсқаларындағы берілген тұлғалардың барлығы елдің батыс өңірінде көтеріліске шыққан халық батырлары. Яғни, Сырдария өңіріндегі көтеріліс туралы мәліметерде аттары кездеспейді. 

2. 1868-1870  жылдары  қазақ халқының  отарлық  езгіге  қарсы  азаттық  күрестері  болған  облыстар:
А) Орал
В) Жетісу
С) Маңғыстау
D) Сырдария
Е) Ақмола
F) Семей
G) Торғай
H) Омбы
Дұрыс жауабы - А,С,G 
Оқулық:  Қазақстан тарихы, Ж.Қасымбаев, 2016 жыл, 229-231- бет
Қабылдинов З.Е.,Қайыпбаева А.Т, 2016 жыл.171бет
1867-1868 жылдардағы Патша үкіметінің Уақытша Реформасының салдарынан жалпы халықтың әлеуметтік дағдарысқа ұшырағаны белгілі. Міне бізге жеткен деректер бойынша Орал, Торғай, Маңғыстау өңірлерінде ұлт-азаттық көтерілістер болады. Семей, Ақмола, Сырдария, Омбы, Жетісу өңірлерінде болған көтерілістер туралы нақты мәліметтер болмағандықтан; логикалық тұрғыдан еліміздің батыс өңірлерінде болған қарсылықтарды Патша үкіметі аяусыз жазалағанын оқушылар тез еске түсіре алады.



3. Батыс Түрік қағанатының билігі осы қағандардың тұсында күшейді:
А) Тардуш
В) Үшлік
С) Бумын
D) Мұқан
Е) Шегу
F) Қара-Еске
G) Ештеми
H) Тон
Дұрыс жауабы - A,E,H.
Оқулық  Орта ғасырлардағы Қазақстан тарихы, Жолдасбаев С.2012 жыл, 9  бет.
Батыс Түрік қағанатының билігі Тардош, Шегу, Тон қағандардың тұсында күшейгенін табу барысында талапкер, ерте орта ғасырлардағы империялық дәрежеде ел басқара білген тұлғалардың өнегелі істерінен өнеге алады. Жауап нұсқаларында берілген Үшлік Түргеш қағанатының, ал Бумын, Қара-Еске, Мұқан, Ештеми қағандар Түрік қағанатының ел билеушілері екенін талапкер ажыратып, талдай алады. 

4.Ордабасы тауына жиналған қазақ жүздерінің шешімі бойынша жоңғарларға қарсы күресте қазақ жастарының бас қолбасшысы болып сайланған хан:
А) Абылай
В) Әбілқайыр
С) Сәмеке
D) Тәуекел
Е) Тәуке
F) Хақназар
 G) Муқан
 Н)  Уали
Дұрыс жауабы:  В 
1726 жылы  күзінде  Ордабасы  тауында (қазіргі  Шымкент  қаласының  батыс  жағында) Бүкілқазақтық  құрылтай  болып  өтті. Оған  қазақтың  хандары,  үш  жүздің  сұлтандары,  билері,  батырлары  қатысты. Қазақтар  бір-біріне  барынша  берілген,  адал  болуға  осы Ордабасыда ант  берісті. Құрылтайға  қатысушылардың  бірауыздан  ұйғаруымен  Әбілхайыр хан  бүкілқазақтық әскери  жасақтың  бас  қолбасшысы  болып  сайланды.  
Ж. Қасымбаев, 8-сынып. Алматы «Мектеп»  2012ж . 11- бет.
Қабылдинов З.Е., Қайыпбаева  А.Т.  8-сынып.  «Атамұра», 2012, 18 бет.

5. XVI ғасырдың 80-90 жылдары билік құрған қазақ ханы:
A) Жәңгір	
B) Бұрындық
C) Тәуке
D) Қасым
E) Тәуекел
F) Хақназар
G) Абылай
Н)  Уали
Дұрыс жауабы: E) Тәуекел
«Тәуекел 1582-1598 жылдары хандық  билік етті». Бұл сәйкесінше XVI ғасырдың 80-90 жылдары. 7-сыныпқа арналған Қазақстан тарихы оқулығы, С. Жолдасбаев. 2012  ж. 166–бет.  Н.Бакина, Н.Жанақова. 2012 ж. 226-бет.

6. Қазақ жеріндегі Моңғол шапқыншылығына дейінгі мәдениет қайраткерлерін анықтаңыз:
А) Асан Қайғы
В) М.Х. Дулати
С) Әбілғазы
D) Қ. Жалайыри
Е) М. Қашғари
F) Қодан-Тайшы
G) Қ.А. Иасауи
H) Ж. Баласағұн
Дұрыс жауабы - E, G, H
Оқулық  С. Жолдасбаев, Орта ғасырлардағы Қазақстан тарихы, Алматы «Атамұра» 2012, 92-94 беттер.
 Мұнда берілген сұраққа жауап беру арқылы бала тарихи кезеңмен рухани мәдениет өкілдерін өзара байланыстыра отырып; сараптап тез арада бірнеше жауаптың мәнін аша алуға бейімделеді. Мысалы: ХІІІ ғасыр басында монғол шапқыншылығы болды десек; Асан Қайғы, Әбілғазы, Қодан-Тайшы, Қ. Жалайыри, М.Х.Дулатилар сол ХІV- ХVІІ ғасырлар аралығында өмір сүрген ғұламалар. Ал М.Қашғари, Қ.А. Иасауи, Ж.Баласағұн біздің еліміздің территориясында монғол шапқыншылығына дейін өмір сүрген ғұламалар екені белгілі.

7. ХVІ ғасырда билік жүргізген қазақ ханы(-дары):
А) Жәнібек
В)  Қасым
С) Жәңгір
D) Керей
E) Хақназар
F) Тәуке
G) Тәуекел 
H) Әбілқайыр 
Дұрыс жауабы - B,E,G.
Оқулық Орта ғасырлардағы Қазақстан тарихы, Жолдасбаев С. 2012 жыл, 159-162 беттер
 Бұл сұраққа жауап беру барысында бала біртұтас қазақ хандығындағы жеке тұлғалардың өзіндік ерекшеліктеріне мән беріп, хронологиялық кезеңіне сыни талдау жасай отырып; ХVІ ғасырда билік жүргізген хандарды анықтайтын болады.Мұндағы Керей мен Жәнібек ХVғасырда, ал Әбілқайыр мен Тәуке ХVІІІ ғасырда билік жүргізген хандар. Жәңгір болса ХVІІ ғасырда билік жүргізген хан. Яғни, ХVІ ғасырдағы қазақ хандары ретінде Қасымды, Хақназарды, Тәуекелді логикалық тұрғыдан табуға ыңғайлы.

8. 1870  жылы  отаршылдыққа  қарсы  Маңғыстауда  болған  көтерілістің  басшысы (-лары):
А) И. Тіленбайұлы 
В) И. Тайманұлы
С) Д. Тәжіұлы
D) Ж.Тіленшіұлы
Е)  М. Өтемісұлы
F)  А. Қошайұлы
G) Л. Мантайұлы
H) М. Айболатұлы 
Дұрыс жауабы - А, С
Оқулық Қабылдинов З.Е.,Қайыпбаева А.Т, 2016 жыл.171бет
1870 жылы отаршылдыққа қарсы Маңғыстауда  болған  көтерілістің  басшыларын анықтау барысында оқушы көтеріліске шыққан халықты бастаған тұлғаларды басқа тұлғалармен салыстыра талдау жасау арқылы көтерілістің тарихи маңыздылығына мән беретін болады.Жауап нұсқаларында берілген  И. Тіленбайұлы мен Д. Тәжіұлынан басқа тұлғалардың барлығы ХІХ ғасырдың бірінші жартысында болған көтерілістерге қатысушылар. Яғни, «А» деңгейлі сұрақтың жауабын табу барысында бала нақты мәліметті білетіндігін дәлелдейді.

9. Кенесары  Қасымұлы  бастаған  ұлт-азаттық  көтерілісте  әскердің  жеке  отрядтарын  басқарған  қазақтың  батыры (-лары):
А) Сұраншы  
В) Сегізбай
С) Жантөре
D) Базарбай
Е) Бұхарбай
F) Сансызбай
G) Ағыбай
H) Елемес
Дұрыс жауабы - А, Е,G
Оқулық:  Қазақстан тарихы, Қабылдинов З.Е., Қайыпбаева А.Т., 2012 жыл.146-149беттер; 2016.105-109беттер
Патриоттық негізде берілген сұраққа жауап беру барысында баланың ел қорғаған батырлардың ерлік істерінен үлгі-өнеге алуға деген дұрыс көзқарасы қалыптасады. Ұлттың азаттығы үшін ұйымдасқан бұл соғысқа әрбір рудың басшылары жеке отрядты бір тудың астына біріктіре отырып; Кенесарыны ортақ хан көтереді. Көтеріліс барысында антына берік Сұраншы, Бұхарбай, Ағыбай батырлар үнемі Кенесарының негізгі тірегі бола білді. Ал жауап нұсқаларындағы Сегізбай, Базарбай, Сансызбай, Жантөре, Елемес атты батырлар туралы мәліметтер Кенесары көтерілісі барысында айтылған деректерде кездеспейді. 

10. ХVІІІ ғасырдың  соңында  Патшалы  Ресей үкіметі тағайындаған  Кіші  жүз  ханы(-дары):
А) Сырым  
В) Есім
С) Жантөре
D) Айшуақ
Е) Батыр
F) Әбілхайыр
G) Ералы
H) Бөкей
Дұрыс жауабы - В, D,G
Оқулық: Қазақстан тарихы, Қабылдинов З.Е., Қайыпбаева А.Т., 2016 ж,54 бет
ХVІІІ ғасырдың  соңында  Патшалы  Ресей үкіметі тағайындаған  Кіші  жүз  хандарын анықтау барысында талапкер Сырым Датұлы бастаған ұлт-азаттық көтеріліс кезінде Патшалы  Ресей үкіметі Кіші жүздің ішкі саясатына барынша араласудың нәтижесінде жеңіске жеткенін есіне түсіреді.Кіші жүз ханы Нұралыны тақтан тайдырғаннан кейінгі кезеңде кіші жүзде бұрыннан қалыптасқан хан сайлау рәсімінің мән-мағынасы кетіп; нәтижесінде Патшалы Ресей тарапынан тағайындалған хандар: Есімді, Айшуақты, Ералыны халықтың хан ретінде қабылдай қоймағанын көтеріліс барысы туралы деректерден анықтайды. Ал жауаптар нұсқаларында берілген Батыр, Жантөре сұлтандар және Әбілқайыр мен Бөкей бірі ХVІІІ ғасырдың басындағы, бірі ХІХ ғасыр басындағы қазақ хандары. 

11. Франктер кезеңінде латынша «үйдің үлкені», «басшысы» деген мағына білдіретін сөз(-дер):
A) граф
B) монах
C) майордом
D) дворян
E) абат
F) герцог
G) феод
H) рыцарь
Дұрыс жауабы: C
Майордом латынша «үйдің үлкені», «басшысы» деген мағына білдіреді.Франк империясында король майордомдарды сарай шаруашылығын басқаруға та-
ғайындайтын.Майордом қызметі әкеден балаға мұра ретінде қалып отыратын.
     Орта ғасырлардағы дүние жүзі тарихы. Жалпы білім беретін мектептің 
7-сыныбына арналған  оқулық / С. Мәшімбаев және тб. Алматы: «Атамұра»
2012.§2. 12-бет.
12. Шығыс славян тайпа(-сы,-лары):
A) болгар
B) белорус
C) хорват
D) черногор
E) поляк
F) орыс
G) словак
H) украин
Дұрыс  жауабы:B, F, H
Еуропада кең тараған славян тайпаларын үш топқа бөлуге болады. Батыс славян тайпаларының жерінде қазіргі чех, словак және поляк халықтары қалыптасты. Оңтүстік славяндар Балкан түбегіндегі қазіргі кездегі болгар, серб, хорват, словен, черногор халықтарының арға атасы болып саналады.Шығыс сла-вяндар туыстас орыс, украин, белорус халықтарының арғы тегі болып табылады.
Орта ғасырлардағы дүние жүзі тарихы. Жалпы білім беретін мектептің 
7-сыныбына арналған  оқулық / С. Мәшімбаев және тб. Алматы: «Атамұра»
2012.§7. 34-бет.

13. Ресейдегі 1861 жылғы «19 ақпан ережесі» бойынша помещиктерге тиым салынды:
A) басқа сословиеге ауысуға
B) рұқсатсыз сыртқы сауда жасамауға
C) айырбас сауда жасауға 
D) шаруаларды айырбастауға
E) шаруаларды кепілдікке беруге
F) жылжымайтын мүлік иеленуге 
G) шаруаларды сатып алуға
H) оброк алуға
Дұрыс жауабы:  D,E,G
1861 жылғы «19 ақпан ережесі» бойынша шаруаларға жеке бас бостандығы 
берілді. Помещиктердің енді шаруаларды сатуға, сатып алуға, сыйлық, кепілдік ретінде беруге, айырбастауға құқықтары болмады.
      Дүниежүзі тарихы (1640-1914). Жалпы білім беретін мектептің 9-сыныбы-
на арналған  оқулық / Н.Алдабек, Р.Бекіш, К.Қожахметұлы., Алматы:
«Мектеп», 2016. §20. 177-бет.

14. 1878 жылы қабылданған Берлин трактаты негізінде тәуелсіздігі бекітілген ел(-дер):
A) Болгария
B) Украина
C) Румыния
D) Хорватия
E) Венгрия
F) Сербия
G) Герцоговина
H) Польша
Дұрыс жауабы: C,F
1878 жылы 13 маусымда шақырылған Берлин конгресі Сан-Стефанода қабыл-
данған шешімдерді қайта қарау туралы мәселелерді талқылай бастады.Кон-
гресс жұмысы нәтижесінде Берлин трактатына қол қойылды. Ол бойынша Черногория, Сербия және Румыния тәуелсіздігі бекітілді.
   Дүниежүзі тарихы (1640-1914). Жалпы білім беретін мектептің 8-сыныбы-
на арналған  оқулық / Н.Алдабек, Р.Бекіш, К.Қожахметұлы.,Алматы:
«Мектеп», 2016. §29. 260-бет.

15.1950-1960 жылдары тоталитарлық  социализмге қарсы көтеріліс болған  елдер:
A) Польша
B) ГДР
C) Румыния
D) КСРО
E) Венгрия
F) Монғолия
G) Албания
H) Қытай
Дұрыс жауабы:  А,B,E
«Тоталитарлық социализм Еуропа өркениеті дамуының табиғи-тарихи үрдісіне қайшы келді. Польшадағы, ГДР-дегі 1953 жылғы көтеріліс және басқа елдердегі ереуілдер, 1956 жылғы венгр көтерілісі және 1968 жылғы Прага көктемі атты қозғалыс КСРО және басқа социалистік елдердің әскерлерімен басып-жаншылды».
    Дүниежүзі тарихы . Жалпы білім беретін мектептің 9-сыныбы-
на арналған  оқулық. К. Қожахметұлы, Ә. Шүпеков, М. Ғұбайдуллина. Алматы «Мектеп» 2013. §20-21. 122-бет.

16.Ұлы Карл империясының ыдырауы нәтижесінде құрылған елдер: 
A) Бельгия
B) Франция
C) Германия
D) Италия
E) Испания
F) Англия
G) Дания
H) Польша
Дұрыс жауабы:  B,С, D     
«Қарудың күшімен және Ұлы Карлдың беделімен ғана құрылған Франк империясы ұзақ өмір сүре алмады. Ұлы Карл қайтыс болғаннан кейін-ақ оның империясы ыдырай бастады. 843 жылы Карлдың балалары мен немерелері Верден қаласында империяны бөлісу жөніндегі келісім жасады. Кіші ұлына империяның батысы, ортаншысына-шығыс бөлігі, ал ең үлкен немересіне Италия тиді. Сөйтіп Ұлы Карлдың империясы үшке бөлініп, үш корольдік пайда болды. Кейіннен олардың орнында Франция, Германия және Италия мемлекеттері дүниеге келді».
   Орта ғасырлардағы дүние жүзі тарихы. Жалпы білім беретін мектептің 7-сы
ныбына арналған  оқулық. С. Мәшімбаев және т.б. Алматы «Атамұра» 2012.
§2. 14-бет.

17. Ахейлік қала-мемлекет(-тер):
A) Мемфис
B) Фивы
C) Микены
D) Тушпа
E) Ашшур
F) Тиринф
G) Пилос
H) Вавилон
Дұрыс жауабы:  C,F,G
Ахей мемлекеті оңтүстік Грекиядағы Пелопонес аймағында орналасқан. Осы
аймақта Крит мемлекетінен кейін бірнеше ахейлік қала-мемлекеттер пайда болған. Олар Микены, Пилос, Тиринф және тағы басқалар.
     Ежелгі дүние тарихы. Жалпы білім беретін мектептің 6-сыныбына арналған  оқулық. Т.Төлебаев, Р.Құсайынова, М.Дәкенов. Алматы «Атамұра» 2016.
§16. 109,110-бет.

18. «Русская правда» заңына қатысты дерек(-тер):
A) шаруалар мүддесі үшін қолданды
B) діни жоралар үшін қолданды
C) сауданы күшейту мақсатында қолданды
D) кінәз мүддесін қорғады
E) ІV Иван қабылдады
F) 1072 жылы жасалды
G) 1082 жылы жасалды
H) ағайынды Ярославичтер жасады
Дұрыс жауабы: D,F
Шамамен 1072 жылы үш ағайынды Ярославичтер Киевте жаңа кінәздік заң-«Русская правданы» жасады. Ол қауым мүшелері үшін қатаң заң болды.Оның әрбір бабы кінәз мүддесін қорғады.
      Орта ғасырлардағы дүние жүзі тарихы. Жалпы білім беретін мектептің      7-сыныбына арналған  оқулық / С. Мәшімбаев және тб. Алматы: «Атамұра»
2012.§7. 34-бет.



19. 1898 жылғы келісім бойынша Қытайдың Ресейге жалға берген иеліктері:
A) Сары теңіз жағалауындағы жерлер
B) Порт-Артур
C) Цзяочжау бухтасы
D) Шығыс темір жол торабы
E) Гуанжоувань бухтасы
F) Шаньдун
G) Циндао порты
H) Ляодун
Дұрыс жауабы: B,H
1898 жылдың басында  орыс-қытай келісімі бойынша Қытай Ресейге Порт-Артур мен Ляодун түбегін жалға берді.
Дүниежүзі тарихы (1640-1914). Жалпы білім беретін мектептің 8-сыныбы-
на арналған  оқулық  / Н.Алдабек, Р.Бекіш, К.Қожахметұлы., Алматы:
«Мектеп»,2016. §29. 258-бет.

20. Франциядағы «дирижешілдер» идеясының мақсат(-ы,-тары):
A) фашизмді қолдау
B) социализмді қолдау
C) «Бонпартизмді» қолдау
D) шіркеуді мелекеттен бөлу
E) тоталитарлық жүйені орнату
F) экономиканы мемлекет арқылы реттеу
G) кәсіподақтарды жою
H) ұлы империя құру
Дұрыс жауабы: F
1920-30жылдары Францияның жоғары лауазым иелері арасында мемлекет арқылы экономиканы реттеу идеясы қалыптасты. Мұндай нұсқауды жақтаушылар өздерін «дирижешілдер» (франц.diriger-басқару, жетекшілк ету) деп атады.
    Дүниежүзі тарихы . Жалпы білім беретін мектептің 9-сыныбына арналған  оқулық / К.Қожахметұлы, Ә. Шүпеков, М.Ғұбайдуллин.Алматы:
«Мектеп», 2013. §4. 26-бет.

